
KƆNƆKOW SƆRƆYƆRƆ

I don na sisan Italie, a le ye Erɔpu jamana dɔ ye. 

Erɔpu jamanaw ye:

Erɔpu Jɛkulu jamana tɔnden 27: Ositarali, Beliziki, Bulgari, Kurawasi, 

Siprɛ, Cɛki, Dannimariki, Esitoni, Filandi, Faransi, Alimaɲi, Gɛrɛsi, 

Hongiri, Itali, Lativiya, Litiyoni, Likizanburu, Malita, Payiba, Polandi, 

Porotigali, Irilandi Jamana, Oromani, Silovaki, Silovɛni, Esipaɲi, Suwedi 

ani

jamana 4 wɛrɛw: Isilandi, Layisesitayini, Norovɛzi ani Suwizerlandi.

KƆNƆKOW

Diɲɛ ka lakanali ye mun ye (kalifayɔrɔ)? 3

Kalifayɔrɔ ɲinini taabolo ye mun ye? 4

➢ Kalifayɔrɔ dancɛ ɲinini taabolo ye mun ye? 6

➢ A bɛna mɛn waati joli? 7

➢ I ka kanbɔli tɔgɔsɛbɛn ni bilali bɛ kɛ waati jumɛn ani yɔrɔ jumɛn? -

➢ Mun bɛna kɛ tɔgɔsɛbɛn ni bilali waati la? -

➢ A taabolo ye mun ye ni a kɛra ko i ni denmisɛnw walima baliku dɔ nana 

min sirilen bɛ i la? -

➢ Jamana jumɛn bɛna i ka sɛbɛn sɛgɛsɛgɛ? -

➢ I ka laɲini bɛna sɛgɛsɛgɛ cogo di? -

➢ I bɛna jaabi sɔrɔ cogo di i ka diɲɛ ka lakanali sɛbɛn kan? -

I ka hakɛw ye jumɛnw ye? -

I ka wajibi kokɛtaw ye jumɛnw ye? -

Ni i ma i bɛn i ka wajibi kokɛtaw ma, o kɔlɔlɔw ye jumɛn ye? -

Jamana ɲɛmɔgɔw bɛ mago kɛrɛnkɛrɛnnenw jateminɛ cogo di? -

Ni i bɛ fɛ ka segin i ka jamana kɔnɔ, mun bɛ kɛ? -

DIƝƐ KA LAKANALI YE MUN YE? 

I bɛ se ka diɲɛ ka lakanali ɲini ni i tɛ se ka segin ka taa i ka jamana na ka sabu 

kɛ i sirannen bɛ nimatɔɔrɔ walima juguya sɛbɛ farati ɲɛ. O kɔrɔ ye, misali la, ko i 

ka ɲɛnamaya walima yɛrɛmahɔrɔnya bɛ gɛlɛya la ani i ka jamana ɲɛmɔgɔw tɛna 

i lakana o gɛlɛya ɲɛ kɔrɔ. 

I ka hakɛ don ka i kanbɔ diɲɛ ka lakanali nɔfɛ.

Erɔpu, diɲɛ ka lakanali bɛ se ka fari caman da: kalifa walima dɛmɛ lakanali.

Diɲɛ ka lakanali bɛ wele fana ko kalifayɔrɔ.



4

KALIFAYƆRƆ ƝININI TAABOLO YE MUN YE? 

Kalifayɔro ɲini waati la, ɲɛmɔgɔw bɛ a lajɛ n'i mago bɛ diɲɛ ka lakanali la ani, ni 

o don, lakanali suguya jumɛn bɛnnen bɛ e ma. Taabolo kɔnɔna na, i bɛ cogoya 

sɔrɔ k'i bɔra i ka so ani i faso la kun mennu la , ka olu bɛɛ ɲɛfɔ. I bɔra i ka 

jamana kɔnɔ kunw minnu na, olu tiɲɛ bɛɛ ɲɛfɔ baarakɛlaw ye tiɲɛ la.

N'i ye diɲɛ ka lakanali ɲini kaban, i bɛ jate i mɔgɔ min ye a kanbɔ diɲɛ ka 

lakanali nɔfɛ. 

I bɛ kunnafoni fɛn o fɛn fɔ ɲɛmɔgɔw 

ye, u bɛ to gundo la. I bɛ ka lakanali 

ɲini mɔgɔ minnu fɛ, olu tɛna 

kunnafoni di tɔw ma.

KALIFAYƆRƆ TAABOLO SIGIDAW

Kalifayɔrɔ ɲini taabolo ye nin sigida ninnu de ye.

Ka se Erɔpu

Ka i kanbɔ Ka tɔgɔ sɛbɛn

Erɔpu jamana min ka 
kan ni i ka sɛbɛn 
baara ye, ka o latigɛ 

I se ka bila ka taa 
Erɔpu jamana 
wɛrɛ la

I bɛ jamana 
min na

Erɔpu Jamana 
wɛrɛ

Ka sɛbɛn bila

Ɲininkali

Jaabi kunnafoni 
ladɔnniyali

JAABI ƝUMAN

Lakanali

JAABI GOMAN

Weleli 
kɛcogoya

Ban

Kalifayɔrɔ dancɛ taabolo kɔrɔ ye ko i ka 

sɛbɛn sɛgɛsɛgɛli waati la:

• i ka kan ka to yɔrɔ kɛrɛnkɛrɛnnen la min 

jirala i la ani

• yanmaruya tɛna di i ma i ka don mara 

kɔnɔ ni yanmaruya tɛ.

ni i nana ni i ka denbaya ye, i ni i masurunya dudenw bɛ se ka bila yɔrɔ kelen 

na ɲɔgɔn fɛ (furuɲɔgɔn, jɛɲɔgɔn, denw dɔgɔmanw ni denmisen kɔrɔbalenw 

minnu sirilen bɛ i la).

Kalifayɔrɔ dancɛ ɲinini taabolo bɛ se ka bila baarala nin hukumu dɔw kɔnɔ:

• I nana sirajugu fɛ ani i y'i kanbɔ diɲɛ ka lakanali ma 

dancɛ dɔ la walima latɛmɛyɔrɔ dɔ

• I ye dancɛ tɛmɛ cogojugu la

• I ni kisira kɔkɔji kan

• I bila ka taa Erɔpu jamana wɛrɛ kan.

Kalifayɔrɔ dancɛ taabolo bɛ ɲini kun caman na, misali la, ni:

• i ye a i tugu ka kunnafoni sɛbɛn kolonw di, walima i ye i yɛrɛ kunkan 

kunnafoniw walima sɛbɛn to i bolo i ka bugunnatigɛ kan wala i bɔyɔrɔ, 

walima i bugunnatigɛ sɛbɛn dɔ tiɲɛ walima taama sɛbɛn; walima

• i ye farati ko dɔ kɛ lakana ko la, walima

• i ka jamana mɔgɔ minnu ye i kanbɔ diɲɛ ka lakanali nɔfɛ, olu tɛ nimatɔɔrɔ 

walima gɛlɛya farati la.

I bɛ se ka ɲɛmɔgɔw ɲininka mun na kalifayɔrɔ dancɛ taabolo kɛra e ka ko la.

A BƐNA MƐN WAATI JOLI?

Kalifayɔrɔ dancɛ taabolo bɛ dɔgɔkun 12 de ta ka 

a daminɛ i ka tɔgɔsɛbɛn don na. Ni i bilara ka taa 

Erɔpu jamana wɛrɛ la, taabolo bɛ se ka dɔgɔkun 

16 kɛ. 

Ni i ma latigɛ sɔrɔ o waati kɔnɔ, i ka sɛbɛn bɛ ka sɛgɛsɛgɛ jamana min nɔfɛ, 

yanmaruya na di i ka don o kɔnɔ.

Cogoya dama dɔw la, i tɛ se ka yanmaruya ka don o jamana kɔnɔ walima ka bɔ i 

yɛrɛ ma hali ka a sɔrɔ i ma latigɛ sɔrɔ dɔgɔkun 12 walima 16 kɔnɔ. Jamana 

ɲɛmɔgɔw bɛna i kunnafoni ni ka ɲɛfɔli caman kɛ i ye o cogoya ko la min bɛ e 

kun kan. 

Fo ka se tile 31.10.2026, i ka lakanali laɲini bɛ sɛbɛn Polisiw so walima datan 

Polisiw don ni waati min bɛna fɔ i ye. Tɔgɔsɛbɛn ka kan ka kɛ a dɔgɔyalen tile 5 

kɔnɔ a kɛtuma la walima sɛgɛsɛgɛli laban na.

Ni i ka tɔgɔsɛbɛn kɛra kaban, i bɛna a mara ni don ni waati bɛna fɔ i ye 

tɔgɔsɛbɛn waati la ka bilali sɛbɛn ci  I ka laɲini sɛbɛn ka kan ka bila tile 5 kɔnɔ ka 

daminɛ i ka laɲini tɔgɔsɛbɛn 

don na. 

A na ka bon ka i ka sɛbɛn mara. Ni i dɛsɛra ka i ka sɛbɛn bila, a bɛ jate ko a bɔra 

a la, fo ni o bɛ ban sabu dɔn. O kɔrɔ ye ko i bɛ bɔnɛ i ka kanbɔli, i ka dɛmɛ 

hakɛw ani hakɛ min bɛ i bolo ka to o jamana kɔnɔ. 

[Polisiw so/dantan Polisiw]

MUN BƐNA KƐ TƆGƆSƐBƐN NI BILALI WAATI LA? (FAN 1)

MUN BƐNA KƐ TƆGƆSƐBƐN NI BILALI WAATI LA? 

I bolokɔnɔnin bɛ da.

I ja bɛ ta. 

I bɛ ɲininka ka i ka bugunnatigɛ sɛbɛn bɛɛ jira, 

taama ni sɛbɛn dɔwɛrɛ o dɔwɛrɛ. 

MUN BƐNA KƐ TƆGƆSƐBƐN NI BILALI WAATI LA? (FAN 2)

I bɛ ɲininka i yɛrɛ kunkan kunnafoniw la. I bɛ 

ɲininka i ka dudenw fana ko la minnu sigilen bɛ o 

jamana kɔnɔ walima Erɔpu jamana wɛrɛ. Kunnafoni 

wɛrɛw bɛ ɲini: fin ni i mako mala.

A bɛ ɲini i fɛ i kʼi ka kumaɲɔgɔn kunnafoniw jɛya 

(adɛrɛsi, telefoni nimɔrɔ ani adɛrɛsi imɛyɛli).

E ni i bolofɛnw bɛ se ka ɲini. I yɛrɛ bolofɛnw bɛ to i 

taya la ani u bɛ lassegin i ma, fo ni a kɛra ko bolofɛn 

dɔ bɛ i bolo min ka jugu.

I bɛ furakɛli sɛgɛsɛgɛli kɛ. 

MUN BƐNA KƐ TƆGƆSƐBƐN NI BILALI WAATI LA? (FAN 3)

A bɛ ɲini i fɛ i ka kunnafoni ni sɛbɛn fɛn o fɛn bɛ i 

bolo, i ka o bɛɛ di ka i ka laɲini jukɔrɔmatintin. O bɛ 

nin kunnafoniw ni sɛbɛnw kofɔ:

• i faso ni i sigira jamana o jamana kɔnɔ

• sabu minnu ye a to i bɔra i ka jamana kɔnɔ ani 

mun na i tɛ fɛ ka segin

• i ka baarakɛlen tɛmɛnen ni i ka denbaya ta

• i ka Erɔpu kɔnɔ kunnafoniw

• diɲɛ ka lakanali laɲini kɔrɔlen fɛn o fɛn.

Nin sigida ninnu taacogo bɛ se ka falen nka laɲinikɛbaga bɛ minɛ cogo ye kelen 

ye. Kunnafoni fɛn o fɛn farala ɲɔgɔn ka, olu bɛ mara jamana ni Ɛrɔpu 

kunnafonimaramansiw la.

I ka kɛta don i a nafa ka bon i ma i ka tiɲɛ fɔ jamana ɲɛmɔgɔw ye ani i ni u ka jɛ.

Tɔgɔsɛbɛn kɔfɛ, sɛbɛn kɛrɛnkɛrɛnnen bɛ di i ma ka 

jira ko i ka laɲini ni tɔgɔsɛbɛn kɛra. Ni i ye tɔgɔ 

sɛbɛn kaban, i bɛ sɛbɛn kɛrɛnkɛrɛnnen dɔ sɔrɔ min 

bɛ a jira ko i ye diɲɛ ka lakanali laɲinikɛbaga ye. 

I ka kan ka o ta i bolo tuma bɛɛ.

TAABOLO YE MUN NI I NANA NI DENMISƐN YE WALA BALIKU 
MIN SIRILEN BƐ I LA?

Ni i nana ni: 

• i ka denmisɛn minnu si ma san 18 sɔrɔ, 

walima 

• denmisɛn minnu si ma san 18 sɔrɔ ni u 

kalifalen bɛ e la 

u mago bɛ a la ka diɲɛ ka lakanali laɲini kɛ 

fana. Denmisɛnw mago bɛ a la u ni e ka 

taa ɲɔgɔn fɛ ɲɛmɔgɔw yɔrɔ.

Ni denmisɛnw ye san 18 sɔrɔ walima ka 

ca ni o ye, u ka kan ka u yɛrɛ ka laɲini kɛ. 

Ni mɔgɔ dɔ kalifalen bɛ i la min bɛ san 18 bɔ walima 

ka ca ni o ye, ani fɛn dɔ bɛ a la min bɛ a bali ka 

latigɛw kɛ, i bɛ se ka diɲɛ ka lakanali laɲini ni bilali 

kɛ a tɔgɔ la. 

O mɔgɔ ka kɛ kɛnɛ kan e fɛ i 

bɛna u ka laɲini bila waati 

min na.

JAMANA JUMƐN BƐNA I KA SƐBƐN SƐGƐSƐGƐ?

I bɛ jamana 
min na

Erɔpu 
Jamana wɛrɛ

A sɛmɛntiyalen don i ye ko Erɔpu 

Jamana dɔ bɛna i ka diɲɛ ka lakanali 

sɛbɛn sɛgɛsɛgɛ. E tɛ se ka jamana 

ɲɛnatɔmɔ. 

Jamana ɲɛmɔgɔw bɛ tugu taabolo dɔ la 

ka a latigɛ Erɔpu Jamana mon ka kan 

ka i ka diɲɛ ka lakanali sɛbɛn laɲini 

sɛgɛsɛgɛ. O bɛ wele ko jɔyɔrɔ latigɛ 

taabolo.

O kama, i mago bɛ a la ka ɲɛmɔgɔw ladɔnniya nin fɛn ninnu la.

• Ni duden wɛrɛ bɛ i bolo Erɔpu Jamana wɛrɛ la.

• Ni Erɔpu Jamana dɔ dilila ka wisa wala sigiyɔrɔ sɛbɛn wɛrɛ ka tɛmɛ. (Wisa bɛ 

yanmaruya di i ma ka jamana wɛrɛ lajɛ. O bɛ se ka kɛ tanpon ye i ka pasipɔri 

kan. Sigiyɔrɔ sɛbɛn ye sɛbɛn ye min bɛ yanmaruya di i ma ka to jamana dɔ 

kɔnɔ.)

• Ni i delila ka don Erɔpu Jamana wɛrɛ kɔnɔ.

• Ni i delila ka laɲini kɛ diɲɛ ka lakanali ko la Erɔpu jamana wɛrɛ kɔnɔ.

• Ni Erɔpu Jamana wɛrɛ ye kalan diplomu walima sɛbɛn wɛrɛ di i ma.

Ni jamana ɲɛmɔgɔw dalen bɛ a la ko jamana ka kan ka i ka laɲini sɛgɛsɛgɛ, i 

bɛna kunnafoni wɛrɛw sɔrɔ o taabolo kan ani i ka hakɛw ni i ka wajibi kokɛtaw. 

I bɛ se ka kunnafoni wɛrɛw sɔrɔ sɛbɛn wɛrɛ kɔnɔ. Fin mi i be kan ka lo asili ni 

migation kono.

I KA LAƝINI BƐNA SƐGƐSƐGƐ COGO DI?

YANMARUYA SƐGƐSƐGƐLI

Cogoya dɔw la, sɛgɛsɛgɛli fɔlɔ bɛ kɛ i ka laɲini la.

O sɛgɛsɛgɛli fɔlɔ bɛ wele ko yanmaruyali sɛgɛsɛgɛli ani a bɛ se ka taa fo kalo 2 la. 

O kɔrɔ ko ɲɛmɔgɔw bɛna nin ɲininkali duuru fɔlɔ sɛgɛsɛgɛ.

• I delila ka diɲɛ ka lakanali sɔrɔ Erɔpu Jamana wɛrɛ kan wa?

• I delila ka lakanali sɔrɔ jamana wɛrɛ kan wa min tɛ Erɔpu jamana ye, i bɛ se ka lakana yɔrɔ ani i bɛ 

se ka segin yɔrɔ min?

• Yanmaruya bɛ se ka di i ma jamana wɛrɛ kɔnɔ wa i lakanalen bɛ yɔrɔ min na ani i ka diɲɛ ka 

lakanali laɲini bɛ se ka sɛgɛsɛgɛ yen?

• I ye laɲini kɛ diɲɛ ka lakanali ko la ka ca ni tile 7 ye wa o kɔ ka koseginni latigɛ sɔrɔ?

• Diɲɛ kiiri bolonba walima kiiriso dɔ delila ka kosegin lakanali di i ma wa jamana wɛrɛ kɔnɔ 

walima diɲɛ kiiri bolonba walima kiiriso dɔ bɛ ka o kɛ nin cogo la wa?

• I ye i kanbɔ diɲɛ ka lakanali nɔfɛ tugunni wa ban kɛlen i ka laɲini ma ka a sɔrɔ fɛn kuraw ma jira? 

Fɛn kuraw bɛ se ka kɛ kokura ye ni tiɲɛ ye ka a jira ko i mago bɛ diɲɛ ka lakanali la.

Wele bɛ se ka bila i ma ka nin ɲininkali ninnu kɛ i 

la. O bɛ wele ko yanmaruyali ɲininkali. O 

ɲininkali senfɛ, i bɛ se ka ɲininka kun jumɛn na i 

bɛ ka laɲini kɛ diɲɛ ka lakanali ko la ani mun na i 

tɛ fɛ ka segin i ka jamana kɔnɔ.

Ka kɛɲɛ ni i ka cogoyaw ye ka ɲɛsin nin sanfɛ ɲininkali ninnu ma: 

• Ban bɛ se ka kɛ i laɲini ma, walima

• taabolo bɛ taa ɲɛ ani ɲɛmɔgɔw bɛna a lajɛ ni i mago bɛ diɲɛ ka lakanali la.

Komission dorom le besse ki i ta sebe demandi ko file bɛna i kunnafoni ni i ka 

kan ni yanmaruyali sɛgɛsɛgɛli ye ani u bɛ ɲɛfɔ caman kɛ. 

I KA LAƝINI BƐNA SƐGƐSƐGƐ COGO DI?

I  KA LAƝINI SƐGƐSƐGƐLI

Jamana ɲɛmɔgɔw bɛ a lajɛ ni i ka kan ni diɲɛ ka lakanali ye.

Wele bɛ se ka bila i yɛrɛ ma ka nin ɲininkali ninnu 

kɛ i la.

I bɛna weleli sɔrɔ sɛbɛn fɛ / imɛyɛli fɛ / bilali kɔ /

kɔnti ɛlɛkitɔrɔniki fɛ / i yɛrɛ. 

Ɲininkali bɛ kɛ i yɛrɛ ɲɛna walima, cogo 

kɛrɛnkɛrɛnnenw la, a bɛ kɛ ka i to yɔrɔjan.

Ɲininkali bɛ ni kantali ye. 

Ɲininkali bɛ cogoya di e ma ka i ka diɲɛ ka lakanali laɲini kunw fɔ kosɛbɛ ani 

mun kosɔn i tɛ fɛ ka segin i faso la.

I ka kan ka ɲininkali sɔrɔ ani i ka kan ka na joona. Ni i ma ɲininkali kɛ ni kun 

jɔnjɔnw ye, i ka laɲini bɛ jate ko a bɔra a la ani i ka koɲɛ tɛna sɛgɛsɛgɛ tugun. Ni 

i banna ka ɲininkaliw jaabi ɲininkali senfɛ ka a sɔrɔ kun jɔnjɔn tɛ a la, i ka laɲini 

bɛ jate ko a bɔra a la. 

Laɲinibaga baliku bɛɛ bɛ ɲininka kelen kelen.

I ka denmisɛnw fana bɛna cogoya sɔrɔ ka ɲininkali sɔrɔ.

Ɲininkali kɔfɛ, i ka laɲini bɛ sɛgɛsɛgɛ. Jamana ɲɛmɔgɔw bɛna a latigɛ ni i ka kan 

ni diɲɛ la lakanali ye walima ni i ma kan ni ye. 

Cogoya kɛrɛnkɛrɛnnen dɔw la, ɲininkali tɛna se ka kɛ. Ɲɛmɔgɔw bɛ i ladɔnniya 

ni i ni o ka kan.

FURAKƐLI  SƐGƐSƐGƐli

Jamana ɲɛmɔgɔw bɛ se ka i bila ka 

furakɛli sɛgɛsɛgɛli dɔw kɛ ka kɛɲɛ ni 

nimatɔɔrɔ ni gɛlɛya sɛbɛ taamaseerew 

kɔrɔlen. Lajɛli bɛ kɛ fu ani i bɛna ɲininka 

ka i ka yanmaruya di a ko la. 

Jaabiw bɛna di i ma lajɛli ko la, minnu 

bɛna jate i ka laɲini sɛgɛsɛgɛli senfɛ. Ni 

jamana ɲɛmɔgɔw ma lajɛli laɲini, i yɛrɛ bɛ 

se ka lajɛli laɲini ni i yɛrɛ ka musaka ye. 

I BƐNA JAABI SƆRƆ COGO DI I KA DIƝƐ KA LAKANALI 
SƐBƐN KAN?

Jaabi sɛbɛnnen dɔ bɛ ci positi fɛ o 

ɛlɛkitɔrɔnikilama ci o ka di i tɛgɛ ma walima 

sariya laadilikɛla ma, ni o dɔ bɛ i bolo. Jaabi 

kunnafoni bɛ di i ma kan na i bɛ min faamu.

Ni ban kɛra jaabi ma, o kunw bɛ ɲɛfɔ latigɛ kɔnɔ 

ani latigɛ dɔ bɛ di i ma ka i lasegin i ka jamana 

kɔnɔ.

WELELI  KƐCOGOYA

Ni i ma sɔn latigɛ, i bɛ se ka weleli kɛ a ko la. O 

kɔrɔ ye ko kiiritigɛbolon dɔ bɛna latigɛ lajɛ

kokura. I bɛ se ka i kanbɔ sariya laadilikɛla dɔ 

ma fu ka i dɛmɛ i ka weleli la. 

Kalifayɔrɔ dancɛ taabolo la, i yanmaruyalen tɛ 

ka to jamana kɔnɔ weleli waati la fo ni 

kiiribolon ye i yanmaruya o la.

I bɛ se ka laɲini kɛ i ka yanmaruya ka to jamana kɔnɔ weleli waati la.

I ka kan ka i ka weleli jira ani laɲini ka to yen waati kɛrɛnkɛrɛnnen kɔnɔ latigɛ ye 

min fɔ. I bɛna kunnafoni caman wɛrɛw sɔrɔ nin kunkan ni i ye ban latigɛ sɔrɔ. 

Ni sariya tɛ i bolo i ka to yen kun wɛrɛw kama, i ka kan ka taa ka kɛɲɛ ni don 

fɔlen yen. Ni i ma taa i yɛrɛ ma, i bɛ diyagoya ka taa ni i ye.

I KA HAKƐW YE JUMƐNW YE?

YANMARUYA BƐ I  BOLO KA KUNBƐNNI DƐMƐ NI DƐMƐ WƐRƐW 

SƆRƆ KA I  TO KA LATIGƐ MAKƆNƆ I  KA DIƝƐ KA LAKANALI 

LAƝINI KO LA

Ni i ye laɲinikɛbaga ye, cogo ɲuman na, hakɛ bɛ i bolo ka: 

• ka to jamana kɔnɔ i laɲini sɛgɛsɛgɛli bɛ min bolo yɔrɔ kɛrɛnkɛrɛnnen la dancɛ 

la, fo sɛgɛsɛgɛli ka ban, ani 

• ka kunbɛnni dɛmɛ ni dɛmɛ wɛrɛw sɔrɔ.

I bɛ se ka kunnafoniw sɔrɔ i ka kunbɛnni dɛmɛ ni dɛmɛ wɛrɛw kan sɛbɛn wɛrɛ 

kɔnɔ.

I KA HAKƐW (FAN 2 ka bɔ 5)

HAKƐ BƐ I  BOLO KA KANYƐLƐMALI SƆRƆ

Ni i tɛ Italien kan mɛ kanyɛlɛmabaga dɔ 

bɛ i dɛmɛ ka kuma ni ɲɛmɔgɔw ye i ka 

laɲini tɔgɔsɛbɛn ni a bilali senfɛ ani i ka 

ɲininkali waati fana. Musaka ko tɛ 

kanyɛlɛmabaga ka ko la. 

Kanyɛlɛmabaga tɛ mɔgɔ fan fɛ, o kɔrɔ ko u tɛ dadiya mɔgɔ si la. U bɛ gundo 

mara ani u tɛ fosi fɔ mɔgɔ si ye i ka kumaw la ni a bɔra ɲɛmɔgɔw la minnu ka 

baara don.

Kanyɛlɛmabaga tɛ fosi lase i ka laɲini ma. 

Ɲɛmɔgɔw ladɔnniya joona ni i tɛ ka kanyɛlɛbaga faamu walima i bɛ miiri ko 

kanyɛlɛbaga tilennen tɛ.

I  BƐ SE KA ƝINI CƐ WALIMA MUSO KA KƐ KANYƐLƐMABAGA NI 

ƝININKALIKƐLA YE I  KA ƝININKALI SENFƐ, NI  O BƐ I  DƐMƐ KA I  

KƆNƆ KUMA BƐƐ FƆ

Ka kɛɲɛ ni i ka daliluw ye ani ni o mɔgɔ bɛ 

sɔrɔ, i ka laɲini na to a ma.

I KA HAKƐW (FAN 3ka bɔ 5)

I  BƐ SE KA SARIYA LAADILIKƐLA LAJƐ (soronadonbaa)

Sariya laadilikɛla ye mɔgɔ ye min bɛ dɛmɛ don i 

ma sariya nasira fɛ walima ka i nɔnabila ka kow 

ɲɛnabɔ ni ɲɛmɔgɔw ye. Sariya laadilikɛla ni 

ɲɛmɔgɔw tɛ ɲɔgɔn ɲɛ sira la ani a bɛ e de 

lafasa. Sariya laadilikɛla dɔ bɛ se ka i dɛmɛ ni i 

ka diɲɛ ka lakanali laɲini ye , kalifayɔrɔ taabolo 

ko la, kumaɲɔgɔnya kɛrɛnkɛrɛnnen senfɛ ani u 

bɛ se ka to i fɛ i ka ɲininkali waati la. 

I ka hakɛ de don ka sariya laadilikɛla dɔ lajɛ i ka kalifayɔrɔ taabolo sigida bɛɛ la 

ni i yɛrɛ ka musaka ye.

I bɛ se ka sariya laadilikɛla dɔ ɲini weleli waati la fu, fo ni nafolo bɛ i bolo ka i jɔ 

ni sariya lafasabaga ka musakaw yeSariya laadilikɛla bɛ i dɛmɛ fu tɔgɔsɛbɛn 

kɛlen kɔ bilali kɔ Ni sariya laadikɛla dɔw ka di i ye, u ka kumaɲɔgɔnya 

kunnafoniw di ɲɛmɔgɔw ma joona.

I ka sariya laadilikɛla ka kunnafoniw di ɲɛmɔgɔw na waasa o u bɛ se ka 

kunnafoni di u ma tuma bɛɛ i ka cogoya ko la.

I KA HAKƐW (FAN 4ka bɔ 5)

HAKƐ BƐ I  BOLO KA KUNNAFONI SƆRƆ NI KA LAƝINI KƐ SARIYA 

LAADILI  KO LA

I bɛ se ka sariya laadilikɛla ɲininka, fu, 

kalifayɔrɔ taabolo kɔnɔna. Sariya laadili 

ka i dɛmɛ ka i ka sɛbɛn bilaɔ sɛn bɛ a la. 

Sariya laadili kɔrɔ ye ko i bɛ ɲɛfɔliw sɔrɔ: 

• i ka hakɛw ni i ka wajibi kokɛtaw

• taabolo sifayaw

• sariya kow.

I  BƐ SE KA KUMA NI DIƝƐ TƆNBA KALIFA CAKƐDA (UNHCR) 

WALA JƐKULU WƐRƐW

I bɛ se ka i kanbɔ ni ka kuma ni UNHCR ye walima u 

jɛɲɔgɔn jɛkuluw kalifayɔrɔ taabolo sigida bɛɛ la.

UNHCR bɛ kalifayɔrɔ ɲinibagaw ni kalifalenw ka nafaw 

de lafasa. UNHCR wala jɛɲɔgɔn jɛkulu wɛrɛw fana bɛ 

kunnafoniw di ni ka dɛmɛ don kalifayɔrɔ ɲinibagaw ma. 

UNHCR kumaɲɔgɔnya kunnafoniw bɛ se ka sɔrɔ UNHCR wɛbupazi kan 

kalifayɔrɔ ɲinini taabolo kan https://help.unhcr.org/.

I bɛ se fana ka i kanbɔ jɛkulu tɔw bɛɛ ma minnu bɛ laadili kɛ sariya ko la walima 

laɲini koɲɛ laadili wɛrɛw. 

https://help.unhcr.org/

I KA WAJIBI KOKƐTAW YE JUMƐNW YE?

TUGU NIN JAMANA IN SARIYAW KƆ

TO JAMANA KƆNƆ I  YE I  KANBƆ DIƝƐ KA LAKANALI NƆFƐ YƆRƆ 

MIN NA

I kana a lajɛ ko i bɛ taa Erɔpu 
Jamana wɛrɛ la. 
Yɔrɔ kɛrɛnkɛrɛnnen min fɔra i ye ko 
a to yen , i kana bɔ yen. 
I bɛ se dɔrɔn ka taa Farajɛla Jamana 
wɛrɛ kan ni o yanmaruya dira i ma 
ɲɛmɔgɔw fɛ. 

AW YE AW JIJA KA JAMANA ƝƐMƆGƆW BƐ SE KA I  LASƆRƆ ANI I  

BƐ I  KA ƝƆGƆNYE DONW LABATO

I ka kan ka ye ɲɔgɔnyew bɛɛ kɛnɛ kan ni a ɲinina 

i fɛ tuma o tuma ɲɛmɔgɔw fɛ. I ka kan ka kɛ yen 

a wwati la. Ni i tɛ se ka kɛ ɲɔgɔnye kɛnɛ kan kun 

dɔ la, ɲɛmɔgɔw kunnafoni joona ani ka ɲɛfɔli o 

ko la.

I KA WAJiBI KOKƐTAW ( FAN 2 ka bɔ 4)

I  NI  ƝƐMƆGƆW KA JƐ KOSƐBƐ

I a laɲinina, i ka kan ka nin fɛn ninnu kɛ. 

• Ka i yɛrɛ ka kunnafoniw di.

• Ka bugunnantigɛ sɛbɛnw di. Ni u tɛ i bolo, a ɲɛfɔ mun na.

• I bolokɔnɔninw dara ni ja tara wa.

• I ka laɲini sɛbɛn bila don fɔlen ni a yɔrɔ la.

• I kunkan ɲininkaliw kɛ ani ka jaabi di 

ɲininkaliw la ɲininkali senfɛ.

• Ka sɔn ka i yɛrɛ ɲini ni ka i bolofɛnw ɲini, ni ɲɛmɔgɔw 

Agree ye a laɲini ka a kɛ o cogo la. Ɲinini bɛna kɛ a ka kan 

yɔrɔ min na dɔrɔn de ani o bɛ ɲɛfɔ. Ɲɛmɔgɔw bɛna ɲinini 

kunw ɲɛfɔ. Ɲinini bɛna kɛ a tigilamɔgɔ ɲɔgɔn na de fɛ ani a 

bɛ kɛ cogo la min bɛ bonya da i danbe kan.

I KA WAJIBI KOKƐTAW ( FAN 3 ka bɔ 4)

TIƝƐ FƆ

I bɛ min fɔ, o nafa ka bon kosɛbɛ i ka laɲini 

dannaya kosɔn. O de kosɔn i ka kan ka tilen ni ka 

kunnafoni tilennenw bɛɛ di i ka bugunnatigɛ ko 

la, denbaya, faso, kun minnu ye a to i bɔra i faso 

la ani mun na i tɛ fɛ ka segin yen.

I hakili tɛ se ka to fɛn bɛɛ la, o la i tɛna se ka 

ɲininkaliw in bɛɛ jaabi. O cogo la, kana jaabiw 

dilan nka a ɲɛfɔ ko hakili tɛ a la.

KUMAƝƆGƆNYA KUNNAFONI JƐLENW DI ANI I  KA SE KA SƆRƆ

Ɲɛmɔgɔw ka kan ka i lasɔrɔ ka kɛɲɛ ni i ka diɲɛ ka 

lakanali laɲini ye.

Ni i ka adɛrɛsi, imɛyɛli walima telefoni nimɔrɔ 

falenna, ɲɛmɔgɔw ladɔnniya joona.

I KA WAJIBI KOKƐTAW ( FAN 4 ka bɔ 4)

KUNNAFONI NI SƐBƐN FƐN O FƐN BƐ SE KA I  KA LAƝINI DƐMƐ, 

OLU BƐƐ BILA JAMANA POLISIW YANFE MOGO NII  

KOMISSIONMOGO
Ni bugunnatigɛ sɛbɛn dɔw bɛ i bolo, i ka kan ka olu jira joona. 

I ka kan ka kunnafoni ni sɛbɛnw bɛɛ di minnu bɛ se ka ɲɛmɔgɔw dɛmɛ disijɔn ta 

o latigɛ jamana min ka kan ka laɲini sɛgɛsɛgɛ walima ka i ka laɲini sɛgɛsɛgɛ. 

O sɛbɛn bɛ se ka kɛ, misali la, pasipɔri, furu sɛbɛn, sotigikarinɛ, kɛlɛkɛcɛ sɛbɛn, 

baara sɛbɛn, politiki tɔn tigiya sɛbɛn, diplomuw, kiirilaw walima polisiw ka 

seereya sɛbɛnw, jaw ni furakɛli walima hakiliko sɛbɛnw.

I mago tɛ a la ka sɛbɛnw di minnu bɛ kunnafoni bakurubaw di i ka jamana 

kunkan dɔrɔn. Kalifayɔrɔ ɲɛmɔgɔw bɛ i ka jamana cogoya kalama.

I ka kan ka sɛbɛn bɛ di joona ni i bɛ ka i ka laɲini 

bila tuma min na. Ni sɛbɛnw tɛ i bolokɔrɔ sisan, i 

ka kan ka u bila ni i ye u sɔrɔ tuma min na joona, 

i ka ɲininkali senfɛ

Waajibi don ka sɛbɛn jɔnjɔnw jira, o bɛ se ka kɛ yɔrɔ min. I ma kan ka 

bugunnatigɛ sɛbɛnw si tiɲɛ walima ka a labila. I ma kan tɛ ka sɛbɛn fɛn o fɛn sen 

bɛ a lo si to i bolo. I ma kan tɛ cogo si la ka sɛbɛn fu walima bayɛlɛmalen bila. 

Ni a bɛ se ka kɛ, ani a tɛ kɛ farati ko ye, a ɲini a teriw walima i balimaw fɛ u ka i 

ka sɛbɛnw ci i ma.

NI I MA I BƐN I KA WAJIBI KOKƐTAW MA, O KƆLƆLƆW YE 
JUMƐN YE?

I  KA KALIFAYƆRƆ ƝINI TAABOLO BƐ LAJƆ

O bɛna kɛ ni i banna ka: 

• kunnafoniw di ni u ɲinina i fɛ

• i bolokɔnɔnin dalen walima ja talen ka kɛ i bolo

• i ka adɛrɛsi di

• i yɛrɛ ɲininkaliw jaabi ɲininkali senfɛ.

A bɛna kɛ fana ni i:

• ma i ka sɛbɛn bila waati fɔlen kɔnɔ ka sɔrɔ kun 

jɔnjɔn tɛ a la

• ma ɲininkali kɛ ka a sɔrɔ kun jɔnjɔn tɛ a la

• ma fɛn lase ɲɛmɔgɔw ma ni o ɲinina i fɛ

• ma to yɔrɔ la i diyagoyalen ka to yɔrɔ min na

• tɛ se ka lasɔrɔ ɲɛmɔgɔw fɛ

• bɔra jamana kɔnɔ.

I ka laɲini bɛ jate ko a bɔra a la walima ban kɛra a la.

O kɔrɔ ye i bɛ se ka bɔnɛ i ka diɲɛ ka lakanali laɲinibagaya la ani hakɛ minnu 

sirilen bɛ o la. 

I bɛ ka a latigɛ fana ka i ka sɛbɛn labɔ waati bɛɛ i ka kalifayɔrɔ taabolo sigiba bɛɛ 

la, misali la, ni i ye a latigɛ ka segin i ka jamana la. O la, i bɛ bɔnɛ i ka diɲɛ ka 

lakanali laɲininbagaya la.

KƆLƆLƆW MINNU BƐ A LA NI I MA I BƐN I KA KƐTAW MA (FAN 2)

DƆ BƐ SE KA BƆ KUNBƐNNIW DƐMƐ NI DƐMƐ WƐRƐW LA WALA 

KA U LAJƆ

Cogoya dɔw la, ɲɛmɔgɔw, Prefecture bɛ se ka a latigɛ ka 

dɔ bɔ dɛmɛ dɔw la walima ka u lajɔ. Ɲɛmɔgɔw bɛ i 

kunnafoni o latigɛ suguya la ka sɛbɛn kɛ i ka koɲɛ lajɛli 

kɔfɛ.

I bɛ se ka kunnafoni caman sɔrɔ sɛbɛn wɛrɛ kɔnɔ mi 

togoye (Josariyaw ni wajibiw jaabiw la)

I  KA LAƝINI BƐ SE KA GƐLƐYA SƆRƆ

Ni i ye kunnafoni kunntanw wala fuw di i ka bugunnatigɛ 

ko la walima i ka laɲini sɛbɛn, walima ni i ye sɛbɛnw tiɲɛ 

walima ka u bayɛlɛma, o bɛ se ka kɔlɔlɔ jugu lase i ka 

laɲini ma. Ban bɛ se ka kɛ i ka laɲini ma ani i tɛna se ka 

diɲɛ ka lakanali sɔrɔ.

Diɲɛ ka lakanali sɛbɛn bɛ se ka minɛ i la fana ni ɲɛmɔgɔw bɔra a kalama ko i ma 

tiɲɛ fɔ kalifayɔrɔ taabolo waati la.

I BƐ DƐMƐ KƐRƐNKƐRƐNNEN SƆRƆ NI I MAGO BƐ A LA

I ka kan ka ɲɛmɔgɔw ladɔnniya joona ni i mago bɛ dɛmɛ kɛrɛnkɛrɛnnen la. O 

magow bɛ se ka kɛ fɛn suguya camanw ye i nʼa fɔ kɔnɔmaya, bana, walima 

hakilinakow, fanga wala cɛ-ni-musoya walejugu. 

Ɲɛmɔgɔw bɛ i ka cogoya lajɛ ani u bɛ se ka dɛmɛ wɛrɛ don i la ka i ka kalifayɔrɔ 

taabolo ko nɔgɔya. Misali la, u bɛ se ka koɲɛ to baarakɛla kɛrɛnkɛrɛnnenw 

bolo walima ka kalifayɔrɔ taabolo kuntaala bɛrɛbɛn.

NI I BƐ FƐ KA SEGIN I KA JAMANA KƆNƆ, MUN BƐ KƐ? 

Kalifayɔrɔ taabolo waati o waati, i bɛ se ka a latigɛ i yɛrɛ ye ka segin i ka: 

• i ka jamana walima

• yɛlɛma jamana dɔ kɔnɔ walima jamana wɛrɛ, ni yanmaruya bɛ i bolo ka o kɛ. 

Ni i ye a latigɛ i yɛrɛ ye ka segin, i ka diɲɛ ka lakanali taabolo bɛ lajɔ ani 

yanmaruya tɛna kɛ i bolo bilen ka to Jɛkulu Jamana tɔgɔ kɔnɔ.

Ni i bɛ fɛ ka segin i yɛrɛ ye, ɲɛmɔgɔw kumaɲɔgɔya o baara bɛ jɛkulu min bolo . I 

bɛ se ka laadili sɔrɔ ani dɛmɛ i lakanali ni i kɔsegin cogo ɲuman ko la. 

KUNNAFONI SƆRƆLI SƐMƐNTIYALI

Baarakɛla dɔ bɛ i ɲininka i ka sɛmɛntiya ko i ye kunnafoni sɔrɔ.

Ni i ma fɛn dɔ faamu walima i mago bɛ ɲininkali wɛrɛw la, i bɛ se ka ɲininkali kɛ 
wati bɛɛ. 



KƆFƐ KƆKANNAN

Nin gafɛ in ye kun ye kunnafonidi dɔrɔn de ye. A tɛ hakɛw walima sariyaw dilan a yɛrɛ ma. Erɔpu 

Jɛkulu Cakɛda Logo Kalifayɔrɔ ko la (EUAA) ye a ka minɛn yɛrɛ di, ani ka gafɛ wɛrɛ dilan ka kɛɲɛ ni 

nin gafɛ in ye, o yanmaruyalen don EUAA fɛ Erɔpu Jɛkulu Jamanaw dɔrɔn de ma. EUAA tɛ sɔn 

jɔyɔrɔ walima dannaya baarakɛcogo ɲuman, kɔnɔko, dafali, bɛnnen walima dannaya ka ɲɛsin 

kunnafoni ma min bɛ gafɛ kɔnɔ Erɔpu Jamanaw fɛ, ka kɛ cakɛla wɛrɛ fɛ. Erɔpu jamana tɛ walima 

mɔgɔ o mɔgɔ bɛ ka baara kɛ EUAA tɔgɔ la min bɛ se ka kɛ kunnafoni fɛ min sɔrɔla nin gafɛ in kɔnɔ. 

